
Dalla "Summa, hover Cronica" di Francesco Pizolpassi (sec. XV)

Supradictus dominus Bertrandus, cardinalis Ostiensis, Bononie legatus, cum inter hos
annos plurima bella quando prospere quando quidem infeliciter intulisset et
sustulisset, non valens ad ultimum resistere, gravavit nimium civitatem et comitatum
Bononie et Romandiolam realibus et personalibus oneribus, cum maximis carestiis et
incommodis populorum; quibus malis etiam accedebant inepti et lascivi mores
familiarium et officialium suorum, derobantium, impudice viventium et omnia
venalia habentium; dum, iam indignato populo Bononie, vellet Bertrandus quod
dominus Brandelisius de Gozadinis, miles Bononie et potens, in populum iret ad
exercitum et ispe recusabat ire. Ipse dominus Brandelisius, de mense Martii 1334,
cum amicis suis irruit ad palatium maius, in quo dictus legatus morabatur, clamando:
«Vivat populus et moriatur legatus», ad quam vocem populus, currens ad arma,
secutus est illum; et, derobato palatio, irruerunt ad castrum Porte Galerie ad quod

dictus legatus confugerat.

Dai prologhi del Liber Paradisus di Bologna (1257)

De quarterio Porte Sancti Proculi

Paradisum voluptatis plantavit dominus Deus omnipotens a principio, in quo
posuit hominem quem formavit et ipsius corpus ornavit veste candenti, ei
donans perfectissimam et perpetuam libertatem. Sed ille miser, sue dignitatis
et divini muneris immemor, pomum vetitum contra preceptum dominicum
degustavit, unde se ipsum et omnem suam posteritatem in hanc vallem misere
traxit et humanum genus enormiter tossicavit, alligans id miserabiliter
nexibus diabolice servitutis. Et sic de incorruptibili factum est corruptibile,
de immortali mortale, subiacens alterationi et gravissime servituti. Videns
vero Deus quod totus mundus perierat, misertus est humano generi et misit
filium suum unigenitum, natum de virgine matre cohoperante gratia Sancti
Spiritus, ut gloria sue dignitatis diruptis vinculis servitutis quibus tenebamur
captivi, nos restitueret pristine libertati; et idcirco valde utiliter agitur si
homines, quos ab initio natura liberos protulit et creavit et ius gentium servi-
tutis iugo subposuit, restituantur manumissionis beneficio illi in qua nati

fuerant libertati.

Dagli “Statuti dell’ Arte dei Beccai di Modena del 13377

[uramentum massarii pecuniarii.

Ego, qui sum massarius pecuniarius artis bechariorum, iuro bona fide et omni fraude
remota officium massarii artis predicte exercere usque ad tempus meorum
successorum, et honorem et statum prelibati domini marchionis et dominium civitatis
Mutine toto meo posse conservare, manutenere et defendere cum hominibus dicte
artis, et non esse in loco ubi tractetur vel in tractatu aliquo per quem dominus
marchio, potestas et comune Mutine diminui possint de suo honore et de bono et
pacifico statu comunis Mutine, nec tali tractatu consentire, et, si sentirem per me vel
alium talem tractatum alicubi fieri, illum de quo agitur dicto marchioni et potestati
incontinenti cum scivero faciam manifestum. Et omnia et singula statuta bechariorum
totis viribus observabo, in eo quod pertinebit ad meum officium, et dabo operam toto
posse quod omnes becharii vendentes carnes observabunt omnia et singula statuta
bechariorum et comunis Mutine bona fide, sjne fraude, et quod homines dicte artis
inter se stent pacifice. Totis viribus laborabo, et si discordia oriretur inter eos, quod
Deus advertat, curabo ut ad pacem perveniant toto posse. Et dabo operam prout
melius potero et scivero quod pecunia bechariorum et bona dicti comunis et artis
bechariorum recuperentur et conserventur; et non expendam nisi secundum quod
tenebor per statutum vel per consilium viginti sapientium hominum bechariorum, vel

per duas partes ipsorum. Et quod eligam sine fraude viginti de melioribus et

idonioribus bechariis ad consilium meum.



Da “De vulgari eloquentia” di Dante Alighieri
Libro I capitolo IV

Soli homini datum fuit ut loqueretur, ut ex premissis manifestum est. Nunc quoque
investigandum esse existimo cui hominum primum locutio data sit, et quid primitus
locutus fuerit, et ad quem, et ubi, et quando, nec non et sub quo ydiomate
primiloquium emanavit.

Secundum quidem quod in principio Genesis loquitur, ubi de primordio mundi
Sacratissima Scriptura pertractat, mulierem invenitur ante omnes fuisse locutam,
scilicet presumptuosissimam Evam, cum, dyabolo sciscitanti, respondit: “De fructu
lignorum que sunt in paradiso vescimur; de fructu vero ligni quod est in medio
paradisi precepit nobis Deus ne comederemus nec tangeremus, ne forte moriamur”.
Sed quanquam mulier in scriptis prius inveniatur locuta, rationabilius tamen est ut
hominem prius locutum fuisse credamus, et inconvenienter putatur tam egregium
humani generis actum non prius a viro quam a femina profluxisse. Rationabiliter ergo

credimus ipsi Ade prius datum fuisse loqui ab Eo qui statim ipsum plasmaverat.

L" Authentica Habita" di Federico I (1158)

Habita super hoc diligenti episcoporum, abbatum, ducum et omnium iudicum et
procerum sacri palacii nostri examinatione, omnibus qui causa studiorum peregrinantur
scolaribus, et maxime divinarum atque sacrarum legum professoribus hoc nostrae
pietatis beneficium indulgemus, ut ad loca, in quibus literarum exercentur studia, tam
Ipsi quam eorum nuntii veniant et habitent in eis securi. Dignum namque existimamus,
ut, cum bona facientes nostram laudem atque protectionem mereantur, omnes eos,
guorum scientia mundus illuminatur, quadam speciali dilectione ab omni iniuria
defendamus. Quis eorum non misereatur, amore scientiae facti exules; de divitibus
pauperes semetipsos exinaniunt, vitam suam omnibus periculis exponunt, et a
vilissimis sepe hominibus, - quod graviter ferendum est - corporales iniurias sine causa
perferunt.

Hac igitur generali lege et in eternum valitura decrevimus ut nullus de cetero tam audax
inveniatur, qui aliqguam scolaribus iniuriam inferre presumat, nec ob alterius eiusdem
provinciae debitum, quod aliquando ex perversa consuetudine factum audivimus,
aliguod dampnum eis inferat.

Dal Chronicon Faventinum di Pictro Cantinelli (sec. XIIT)

Sicut nostre solicitudinis studium nos providere compellit, et frequenter audivimus,

ac interdum experimento didicimus, societates et conventicula seu coniurationes

inlicite in civitatibus pariunt sectiones, et per hoc status variatur earum; unde, futuris
periculis, que possent ex hoc in civitate bononiensi contingere, obviare cupientes, ut
inibi vere unitatis integritas conservetur; ordinamus, precipimus et mandamus quod
nulle de cetero in predicta civitate societates seu coniurationes aut alia conventicula,
quocumque nomine censeantur, ibidem erigi vel creari valeant, aut assumi, nec
ipsarum aliqua aut aliquo quovis titulo instituta sive instituenda, armorum exerciciis,
unde consueverunt scandala provenire, se ingerant quomodolibet, vel congregentur in

comuni, absque mandato potestatis ponende per nos, ut predicitur, civitatis eiusdem,
vel sine ipsius licentia speciali.

DALL’OPERA DI BONCOMPAGNO DA SIGNA: “ROTA VENERIS”

In principio veris, cum sensibilia et animata quelibet ex aeris temperie revirescunt et
germinare incipiunt ex temperantia qualitatum ipsius, que premortua hiemis presentia
videbantur, stabam in rotundo monticulo iuxta Ravonem (1) inter arbores florigeras

et audiebam iocundissimas et variabiles lusciniarum voces, sicque recreabam animam

post laborem.

-

Cum autem sic starem et infra mentis archana plurima revolverem, ecce virgo in

vestitu deaurato ex insperato comparuit, quam natura in omnibus taliter perpoliverat,

ut nulla in ea deformitas compareret; ad modum siquidem regine preciosam habebat
coronam, regale sceptrum in manu dextra deferendo.

Venerat equidem a finibus terre, ut singulorum humanitatem et sapientiam
scrutaretur.

Hanc intuens facie hilari et iocunda, dixi ut precipere dignaretur.

Illa vero non interrogata firmiter asseruit se deam esse Venerem.

(1) Il Ravone & un torrente nei pressi di Bologna, fuori porta San Felice.

C

DAL "DE MAGNALIBUS MEDIOLANI" DI BONVESIN DE LARIVA - 1288
(Capitolo 11, paragrafi 3-4-5)

Curia comunis, tali tanteque urbi conveniens, decem perticarum vel id circa continet
spatium; et ut hoc forte apud quosdam intelligatur facilius, ab oriente versus occasum
centum triginta, a septentrione versus austrum est centum triginta sex cubitis
mensurata. In eius medio mirabile constat palatium; turris quoque est in ipsa curia, in
qua sunt quatuor comunis campane. In parte orientali est palatium in quo sunt
potestatis et iudicum mansiones, in cuius fine a parte septentrionali est potestatis
capella, in honoris patroni nostri beati Ambrosij fabricata, cui continuatur aliud a
septentrione palatium. Deinde ab occidente similiter; a meridie quoque est atrium ubi
condemnatorum sententie publice declarantur.,

Civitas ipsa orbicularis est ad circuli modum, cuius mirabilis rotonditas perfectionis
eius est signum.

Eius fossatum, admirande pulcritudinis et latitudinis, non paludem, non stagnum
putridum, sed aquam fontium vivam piscibus et cancris fertilem continens, ipsam

civitatem circuit undique.

Dallo Statuto della Societa dei Cambiatori di Bologna del 1245

Summus machinae condictor mundialis post singula genus humanum, ut legitur,
procreavit. Illi equidem primi generis eiusdem, per quos ipsum terrarum orbem
disposuit deitas gubernandum, et a quibus nos sumus licet miserabiliter derivati, totis
viribus dilectionem servabant, loquebantur pacem, fidem et veritatem omnibus
immittari cordium intentionibus conabantur; et sic tunc in summo gradu dilectio, pax,
fides et veritas consistebant.



Esami di ammissione al | anno della Scuola di Archivistica, Paleografia e Diplomatica
Archivio di Stato di Bologna
biennio 2023-2025

Boncompagno da Signa, Lamicizia, sec. Xl

XXVI. DE AMICO RETROGRADO

Amicus retrogradus prius fervet, secundo tepet, tertio evanescit et quicquid incipit cum desi-
derio, deserit cum pudore; nam sepe in obsequiis amicorum velud aqua bulliens fervere videtur,
et paulo post ut gambarus retrocedit et in dilectionis proposito frigidior glacie reperitur.

Duo erant amici quorum unus proposuerat limina beati Jacobi visitare, cui retrogradus ait
amicus; Sine me non ibis, quia tua presentia carere non possum. Quid plura? Condidit testamen-
tum et, rebus necessariis preparatis, cepit cum euntibus properare. Post biduum autem dixit
amico: Sine dubio me regredi iam oportet et ita rediit festinanter. A vicinis namque derisus, ite-
rato secutus est peregrinos et incontinenti dixit amico: Expectabo te hic, quoniam ad Sanctum
Jacobum disposui non venire et domum nolo regredi pro pudore.



Corso di specializzazione per archivisti (biennio 2025-2027)
Esame di ammissione. Traduzione dal latino.

PROVA C

Dal Boncompagnus di Boncompagno da Signa

De scolari qui significat cum quanta miseria mendicare cogatur

Cogit me anxietas eximie paupertatis et abhominabilis inopia me compellit exordium
promere lacrimosum et narrationum seriem pudorosam. Nam, cum deberem lectioni
vacare et studiosius insistere scolasticis disciplinis, per hostia scolarium clamito
mendicando. Insisto quippe reiterans aliquando vigesies «o boni domini» vel
«karissimi», et non reporto nisi «vade cum Deo». Festino postmodum ad hostia
laicorum a quibus frequentius repellor cum clamoribus et garritu, et si quandoque
dicitur «expecta», exhibetur michi panis de triplici mixtura quem canes comedere
perhorrescunt, propter aristas spelte ibidem insertas, olera quidem repudiata, cuticule

et nervi, qui commasticari non possunt.



